
Søknad om - utvida bruk avkøyrsle - fv. 5426 - gnr 119 bnr 5 – Osterøy kommune 
 
 
Vi viser til brev av 09.02.2021 og 18.02.2021. 
 
Fylkeskommunen har fått førespurnad om dokumentasjon på at det føreligg løyve til avkøyrsle for 
utvida bruk, knytt til ferdigattest til bustad frå 2004. Før regionreforma av 01.01.2020 var Statens 
vegvesen forvaltar av fylkesvegane. Vi har tatt kontakt med vegvesenet og dei finn ikkje slikt løyve 
i sine arkiv.  
 
I søknad om løyve til avkøyrsle 18.02.2021 er det opplyst at det er sendt inn søknad om frådeling 
av eigedomen til kommunen. Slik vi forstår det er frådelinga er avhengig av dispensasjon frå LNF-
føremålet i kommuneplanens arealdel. I utgangspunktet behandlar vi ikkje søknadar etter veglova 
før tiltaka er avklart etter plan- og bygningslova. Vi har valt å gjere eit unntak i denne saka, 
ettersom bustaden fekk ferdigattest frå kommunen allereie i 2004, og fordi Osterøy har stilt krav 
om vedtak frå fylkeskommunen før behandling av frådelingssaka.  
 
Vedtak 

Med heimel i veglova § 40 og § 43 gir vi løyve til utvida bruk av avkøyrsle frå fylkesveg 5426 til den 
frådelte parsellen av gnr. 119 bnr. 5 i Osterøy kommune. 
 
Løyvet blir gitt i samsvar med forskrift om alminnelige regler om bygging og vedlikehold av 
avkjørsler fra offentlig veg frå Vegdirektoratet 16.7.1964 og forskrift om retningslinjer for 
behandling av avkjørselssaker for riksveg frå Samferdselsdepartementet 26.2.1982. 

 

Vilkår for løyvet 

 
1. Avkøyrsla skal vera plassert i samsvar med situasjonsplan, datert 17.02.2021. I tillegg skal 

ein følgje Krav til utforming av avkøyrsle, som ligg ved. 
 

2. Løyvet gjeld utvida bruk av avkøyrsle til ein einebustad.   
 

3. Det må vere opparbeidd snuplass på eigen grunn, slik at det ikkje blir nødvendig å snu på 
offentleg veg. 
 

4. Løyvet gjeld berre tilknytingspunktet til fylkesvegen. Søkar må sjølv avklare eigedomstilhøva 
og innhente dei nødvendige rettane som gjeld bruk og opparbeiding av avkøyrsle, 
frisiktsoner og tilkomstveg. Desse rettane bør ein tinglyse. 
 

 

Eigaren eller brukaren av avkøyrsla har sjølv ansvaret for at Krav til utforming av avkøyrsle til kvar 
tid er oppfylt, mellom anna krav til frisikt (jf. veglova § 43). Dersom krava ikkje er oppfylte, kan 
Vestland fylkeskommune trekkje tilbake løyvet. 

https://lovdata.no/lov/1963-06-21-23/%C2%A740
https://lovdata.no/lov/1963-06-21-23/%C2%A743

Bakgrunnen for vedtaket 

Vestland fylkeskommune skal i vurderinga legge vekt på framkomst og trafikktryggleik på vegen 
det er søkt om avkøyrsle frå. Fartsgrensa på staden er 80 km/t og årsdøgntrafikk (ÅDT) er 380. 
Fylkesvegen er klassifisert til Haldningsklasse 3 jf. Rammeplan for avkøyrsler og byggjegrense. 

I utgangspunktet er det krav om 105 meter sikt i begge retningar, 4 meter inn i avkøyrsla. Sikt mot 
vest oppfyller krava, medan sikt mot nord har vi målt til om lag 70 meter. Skilta fartsgrense på 
staden er 80 km/t, men vi vurderer at reelt fartsnivå er lågare ved avkøyrsla, ettersom den ligg i ein 
krapp sving. Trafikkmengda på fylkesvegen er også låg. Vi kan difor akseptere eksisterande 
situasjon og krev ikkje utbetring av sikt i denne saka.   

Frå fylkesvegen ligg det to avkøyrsler tett på kvarandre til dei private vegane Hjellvikvegen og 
Byrkjelandsvegen. Ved å samle avkøyrslene ville ein fått ein meir oversiktleg situasjon og 
trafikktryggleiken hadde vore betra på staden. Grunna historikken i denne saka har vi valt å ikkje 
stille krav om å sanere ei av avkøyrslene. Bustaden var oppført allereie i 2004 og fekk på dette 
tidspunktet ferdigattest frå kommunen. Vi vil likevel nemne at vi ikkje ønsker ytterlegare bruk av 
den omsøkte avkøyrsla, og at det må påreknast krav om sanering ved ny søknad.   

Rett til å klage 
Ein kan klage på vedtaket, jf. forvaltningslova § 28. Informasjon om å sette fram klage, går fram av 
skjemaet «Melding om rett til å klage over forvaltningsvedtak». Fristen for å klage er tre veker frå 
vedtaket vart motteke. Klageinstansen er Klagenemnda for Vestland fylkeskommune. Send klagen 
til Vestland fylkeskommune, post@vlfk.no eller Postboks 7900, 5020 BERGEN. Klagen vil bli 
sendt vidare til klageinstansen. 

Du har rett til å gjere deg kjent med saka sine dokument, jf. forvaltningslova § 18. 

 
 
 
Med helsing 
 
 
Kari Elster Moen Malene Utkilen 
senioringeniør rådgjevar 
 
 
Brevet er elektronisk godkjent og har difor inga handskriven underskrift 
 
 
Vedlegg 
1 situasjonsplan_119-5_Situasjonsplan.pdf 
2 Krav_til_utforming_avkjørsle 

Jon Anders Birkeland Hjellvikåsen 55 

KOMMUNE 

